
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2021/795 

frá 17. maí 2021 

um að afturkalla samþykki fyrir virka efninu alfasýpermetríni, í samræmi við reglugerð Evrópuþingsins 

og ráðsins (EB) nr. 1107/2009 um setningu plöntuverndarvara á markað, og um breytingu á 

framkvæmdarreglugerð framkvæmdastjórnarinnar (ESB) nr. 540/2011 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 1107/2009 frá 21. október 2009 um setningu plöntuverndarvara á 

markað og um niðurfellingu á tilskipunum ráðsins 79/117/EBE og 91/414/EBE (1), einkum öðrum valkosti í 3. mgr. 21. gr. og 

2. mgr. 78. gr., 

og að teknu tilliti til eftirfarandi: 

1) Alfasýpermetríni var bætt við sem virku efni í I. viðauka við tilskipun ráðsins 91/414/EBE (2) með tilskipun 

framkvæmdastjórnarinnar 2004/58/EB (3). Virk efni sem eru á skrá í I. viðauka við tilskipun 91/414/EBE teljast 

samþykkt samkvæmt reglugerð (EB) nr. 1107/2009. 

2) Í framkvæmdarreglugerð framkvæmdastjórnarinnar (ESB) 2019/1690 (4) er endurnýjað samþykki fyrir virka efninu 

alfasýpermetríni sem efni sem ráðgert er að skipta út. Af þessum sökum var þetta virka efni skráð í E-hluta viðaukans 

við framkvæmdarreglugerð framkvæmdastjórnarinnar (ESB) nr. 540/2011 (5). 

3) Í framkvæmdarreglugerð (ESB) 2019/1690 er þess krafist að umsækjandinn leggi upplýsingar til staðfestingar, að því er 

varðar eiturefnafræðilega samantekt fyrir tiltekin umbrotsefni, fyrir framkvæmdastjórnina, aðildarríkin og 

Matvælaöryggisstofnunina eigi síðar en 30. október 2020. Auk þess var gerð krafa um upplýsingar til staðfestingar 

varðandi þrjú önnur atriði innan annarra tímamarka sem eru fastsett í I. viðauka við framkvæmdarreglugerð (ESB) 
2019/1690. 

4) Í október 2020 upplýsti umsækjandinn framkvæmdastjórnina, skýrslugjafaraðildarríkið og Matvælaöryggisstofnunina 

um að hann myndi ekki leggja fram neinar viðbótarupplýsingar um neitt þeirra fjögurra atriða sem farið var fram á 
viðbótarupplýsingar um. 

5) Af þessum sökum þykir rétt að afturkalla samþykki fyrir þessu virka efni. 

6) Því ætti að breyta viðaukanum við framkvæmdarreglugerð (ESB) nr. 540/2011 til samræmis við það. 

7) Gefa ætti aðildarríkjunum tíma til að afturkalla leyfi fyrir plöntuverndarvörum sem innihalda alfasýpermetrín. 

  

(*) Þessi ESB-gerð birtist í Stjtíð. ESB L 174, 18.5.2021, bls. 2. Hennar var getið í ákvörðun sameiginlegu EES-nefndarinnar nr. 342/2021 frá 

10. desember 2021 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn (bíður birtingar). 

(1) Stjtíð. ESB L 309, 24.11.2009, bls. 1 

(2) Tilskipun ráðsins 91/414/EBE frá 15. júlí 1991 um markaðssetningu plöntuvarnarefna (Stjtíð. EB L 230, 19.8.1991, bls. 1). 

(3) Tilskipun framkvæmdastjórnarinnar 2004/58/EB frá 23. apríl 2004 um breytingu á tilskipun ráðsins 91/414/EBE í því skyni að bæta við 

virku efnunum alfa-sýpermetríni, benalaxýli, brómxýníli, desmedífami, joxýníli og fenmedífami (Stjtíð ESB L 120, 24.4.2004, bls. 26). 

(4) Framkvæmdarreglugerð framkvæmdastjórnarinnar (ESB) 2019/1690 frá 9. október 2019 um endurnýjun á samþykki fyrir virka efninu 

alfasýpermetríni sem efni sem ráðgert er að skipta út, í samræmi við reglugerð Evrópuþingsins og ráðsins (EB) nr. 1107/2009 um setningu 

plöntuverndarvara á markað, og um breytingu á viðaukanum við framkvæmdarreglugerð framkvæmdastjórnarinnar (ESB) nr. 540/2011 

(Stjtíð. ESB L 259, 10.10.2019, bls. 2). 

(5) Framkvæmdarreglugerð framkvæmdastjórnarinnar (ESB) nr. 540/2011 frá 25. maí 2011 um framkvæmd reglugerðar Evrópuþingsins og 

ráðsins (EB) nr. 1107/2009 að því er varðar skrána yfir samþykkt, virk efni (Stjtíð ESB L 153, 11.6.2011, bls. 1). 

8) Ef aðildarríki veita einhvern frest í samræmi við 46. gr. reglugerðar (EB) nr. 1107/2009 að því er varðar plöntu-

verndarvörur sem innihalda alfasýpermetrín ætti þessi frestur að renna út eigi síðar en 7. desember 2022. 

9) Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um plöntur, dýr, 

matvæli og fóður. 

SAMÞYKKT REGLUGERÐ ÞESSA: 

1. gr. 

Afturköllun samþykkis 

Samþykki fyrir virka efninu alfasýpermetríni er afturkallað. 

2. gr. 

Breyting á framkvæmdarreglugerð (ESB) nr. 540/2011 

Í E-hluta viðaukans við framkvæmdarreglugerð (ESB) nr. 540/2011 fellur 12. lína um alfasýpermetrín brott. 

3. gr. 

Umbreytingarráðstafanir 

Aðildarríkin skulu afturkalla leyfi fyrir plöntuverndarvörum sem innihalda alfasýpermetrín sem virkt efni eigi síðar en  

7. desember 2021. 

4. gr. 

Frestir 

Allir frestir, sem aðildarríki veita í samræmi við 46. gr. reglugerðar (EB) nr. 1107/2009, skulu vera eins stuttir og unnt er og 

skulu renna út eigi síðar en 7. desember 2022. 

5. gr. 

Gildistaka 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 17. maí 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


